
ՀՀ հանրային ծառայությունները կարգավորող հանձնաժողովի կարիքների համար հայտարարված «ՀԾԿՀ-16/1-ՇՀԱՊՁԲ-11/1» ծածկագրով շրջանակային համաձայնագրերի միջոցով գնում կատարելու ընթացակարգի hրավերում չեն ներառվել «Գնումների մասին» ՀՀ օրենքի (այսուհետ` Օրենք) 5-րդ հոդվածի 3-րդ մասի 3-րդ և 5-րդ կետերով սահմանված որակավորման չափանիշները և դրանց գնահատմանը վերաբերող ՀՀ կառավարության 2011թ. փետրվարի 10-ի N 168-Ն որոշմամբ հաստատված «Գնումների գործընթացի կազմակերպման» կարգի համապատասխանաբար 66-րդ և 68-րդ կետերով սահմանված պահանջները:
Հրավերի պայմանագրի նախագծով նախատեսվել է, որ պայմանագրի կնքման պահին գնումն իրականացնելու համար պահանջվող ֆինանսական միջոցները նախատեսված չեն և դրանք նախատեսվելու դեպքում կկնքվի լրացուցիչ համաձայնագիր, մինչդեռ գնման ժամանակացույցով ապրանքների մատակարարման համար սահմանվել են հստակ ժամկետներ, ինչը չի համապատասխանում Օրենքի 14-րդ հոդվածի 7-րդ մասով սահմանված պահանջներին:

